HOOFSTUK 7 HERSIENING EN MEMORANDUM
Leerders beantwoord die vraag vir die praktiese opsie wat hul skool aanbied.

VRAAG 1: VOEDSELPRODUKSIE

1.
Noem een gevorderde stuk toerusting wat jy sal gebruik om die voedselitems wat hier


gelys is te produseer. Verduidelik hoe jy elke item sal skoonmaak.

1.1
oliebolle










(4)

1.2
meringue










(4)

1.3
fudge











(3)

2.
Waarom is dit belangrik om louwarm water in die voorbereiding van ‘n gisdeeg te


gebruik?










(5)

3.
Wat moet tydens die voorbereiding van chouxdeeg gedoen word om behoorlike


emulsifisering te verseker?








(3)

4.
Verduidelik in besonderhede hoe om ‘n kors blind te bak.




(8)

5.
Lys AGT kriteria wat in gedagte gehou moet word wanneer verpakking vir koekies


gekies word.










(8)

6.
Gee SES riglyne vir ‘n entrepreneur wat van plan is om koeke te vries voordat hy dit


verkoop.










(6)

7.
Verduidelik waarom dit belangrik is om bottels te steriliser wat gebruik gaan word om


konfyt en blatjang te bêre.








(2)

8.1
Verduidelik hoekom geen eiergeel met eierwit moet meng as jy meringue gaan maak 


nie.











(2)

8.2
Beskryf eierwitskuim op die sagtepuntstadium.





(5)

TOTALE PUNTE: 50

VRAAG 2: KLEDINGPRODUKSIE

1.1
Gee riglyne vir ‘n entrepreneur vir die kies van ‘n kommersiële patroon vir ‘n langbroek.
(5)

1.2
Lys die inligting wat op die instruksievelle van ‘n kommersiëe patroon aangegee word.
(5)

2.
Bespreek die omkapmasjien aan die hand van die volgende opskrifte:

2.1
Hoofdele

2.2
Korrekte spanning

2.3
Instandhouding   

       (5 x 3) = (15)

3.
Skryf die reëls neer vir effektiewe strykwerk.





(4)

4.
Hoe sou jy ‘n langbroekpatroon aanpas vir ‘n korter persoon?



(6)

5.
Verduidelik die volgende vereistes om gehalte klereprodukte vir kleinskaalse produksie


te maak:

5.1
Gepas vir die teikenmark








(3)

5.2
Keuse van materiaal en patroon







(3)

5.3
Korrekte mate










(3)

5.4
Maklike instandhouding en versorging






(3)

5.5
Verpakking en verkope








(3)

TOTALE PUNTE: 50

VRAAG 3: PRODUKSIE VAN SAGTE MEUBLEMENT

1.
Beskryf twee soorte gordynband.







(4)

2.
Bespreek die omkapmasjien aan die hand van die volgende opskrifte:

2.1
Hoofdele

2.2
Korrekte spanning

2.3
Instandhouding

       (5 x 3) = (15)

3.
Verduidelik hoe jy die mate van ‘n klein venster sou neem.



(5)

4.
Identifiseer die konstruksieprosesse wat jy moet volg om ongevoerde gordyne te maak.
(6)

5.
Watter tekstiele en materiaal is geskik vir die maak van kussings?


(5)

6.
Verduidelik die volgende vereistes om gehalte sagte meublementprodukte vir


kleinskaalse produksie te maak:

6.1
Gepas vir die teikenmark








(3)

6.2
Keuse van materiaal en patroon







(3)

6.3
Korrekte mate










(3)

6.4
Maklike instandhouding en versorging






(3)

TOTALE PUNTE: 50

VRAAG 4: PRODUKSIE VAN BREI- EN HEKELWERK

Gebruik die hekel- en breipatrone deur jou onderwyser voorsien.

1.
Identifiseer die toerusting en verduidelik hoe jy dit korrek moet gebruik in die:

1.1
breipatroon








       (5 x 2) = (10)

1.2
hekelpatroon







                    (3 x 2) = (6)

2.
Skryf neer en verduidelik die afkorting wat gebruik is in die:

2.1
breipatroon

2.2
hekelpatroon






(8)

3.
Wat moet jy in gedagte hou wanneer jy ‘n kantpatroon brei?



(5)

4.
Wat is die verskil tussen die steke of tegnieke wat hieronder gelys is:

4.1
kortbeen en halflangbeen








(4)

4.2
dubbelslag en drieslag








(4)

4.3
vermeerdering en vermindering







(4)

5.
Verduidelik hoe jy die gare sal las wanneer jy hekel.




(4)

TOTALE PUNTE: 45

VRAAG 5: LASLAPKWILTWERK MET DIE HAND

1.1
Verduidelik die tegnieke vir akkurate stikwerk.





(6)

1.2
Verduidelik die tegnieke vir akkurate snywerk.





(6)

2.
Hoe sou jy ‘n kleurskema kies vir ‘n dollaslap oondskotteldrasak?



(6)

3.
Watter materiale is geskik vir negeblokontwerpe?





(5)

4.
Wat is die verskil tussen vierblok- en negeblokontwerpe?




(4)

5.
Verduidelik hoe om die drie lae van ‘n laslapkwilt te rangskik.



(6)

6.
Verduidelik die volgende vereistes om gehalte laslapkwiltprodukte vir kleinskaalse


produksie te maak:

6.1
Gepas vir die teikenmark








(3)

6.2
Keuse van materiaal en patroon







(4)

6.3
Korrekte mate










(3)

6.4
Voorkoms van produk








(4)

6.5
Verpakking en verkope








(3)

TOTALE PUNTE: 50

MEMORANDUM
VRAAG 1: VOEDSELPRODUKSIE

1.1
Diepbraaier (

Skoonmaak: Volg die vervaardiger se voorskrifte. ( Die mandjie kan verwyder word en afsonderlik skoongemaak word. ( Wanneer dit baie vuil is, vul die braaier met water, 
voeg skottelgoedwasmiddel by en laat kook vyf tot tien minute. Laat afkoel, gooi water 
uit en droog met ‘n skoon doek af. (






(4)
1.2
Elektriese (hand)klitser ( 

Skoonmaak: Volg die vervaardiger se voorskrifte. ( Skiet lemme uit en was in warm, 
seperige water. ( Die klitser moet nooit in water gedompel word nie, maar moet met ‘n 
skoon doek afgevee word. (








(4)
1.3
Suikertermometer (
Skoonmaak: Plaas in warm water sodra dit uit die suikerstroop verwyder is.( Was in 
warm, seperige water. ( 








(3)
2.

Suurdeeg benodig ‘n louwarm temperatuur tussen 24 en 35 °C vir fermentasie. ( 
Temperature laer as 24 °C vertraag die groei van suurdeeg. ( Temperature hoёr as 
35 °C veroorsaak vinnige fermentasie met negatiewe resultate. ( ‘n Hoё temperatuur 
(bo 60 °C) sal die suurdeeg vernietig en geen fermentasie sal plaasvind nie. ( As 
gevolg daarvan sal die deeg nie rys nie. ( 






(5)
 3. 
Die mengsel moet afgekoel wees voordat die eiers bygevoeg word. ( As die mengsel te 
warm is, sal die eiers stol en nie die botter emulsifiseer nie. ( Die mengsel moet na elke byvoeging goed geklits word om behoorlike emulsifisering te verseker. (


(3)
4.

Prik die basis met ‘n vurk.( Bedek die kors met ‘n vel bakpapier effens groter as die 
tertbak.( Plaas gewig op die bakpapier om dit op die bodem vas te druk deur deeggewiggies, gedroogde bone, erte, lensies of rys daarop te pak.( Moenie te veel van hierdie stowwe op die papier pak nie aangesien dit kan verhoed dat die kors deurbak.( Bak volgens die resep, gewoonlik tussen tien en vyftien minute by 180 °C.( Verwyder die papier en gewiggies, laat die kors afkoel en bewaar dit om later te gebruik.( As die kors nie weer saam met die vulsel gebak gaan word nie, moet dit tien minute langer gebak word.( As die tertdop tydens die bakproses rys, prik dit terwyl dit nog sag is om lug te laat ontsnap.( 


(8)

5.
Kriteria vir verpakking van droё koekies: Die verpakkingsmateriaal moet veilig wees, dit 
moet met ander woorde nie die voedsel besmet of verkleuring of bederf veroorsaak nie.( 
Dit moet vir droё koekies geskik wees, bv. ‘n kartondoos of glashouer.( Die verpakkingsmateriaal moet sterk wees sodat die produk teen skade beskerm word en 
maklik vervoer kan word.( Die verpakking moet sy vorm kan behou en nie inmekaar 
gedruk kan word nie.( Die verpakking moet higiёnies wees. Dit beteken in die meeste 
gevalle dat die produk bedek moet wees.( Die verpakking moet gebruikersvriendelik 
wees.( Dit moet met ander woorde maklik wees om dit oop te maak, te hanteer, te 
vervoer en te gebruik.( Die verpakking moet aantreklik wees omdat verpakking ‘n 
belangrike manier is om ‘n voedselproduk te adverteer.( Deursigtige verpakking kan 
help om die produk te adverteer.( Verpakking moet inligting verskaf.( Die inligting op 
die etiket moet duidelik en akkuraat wees.( Verpakking moet lugdig wees om te verhoed 
dat die produk uitdroog of ander geure en reuke absorbeer terwyl dit bewaar word.( Verpakkingsmateriale moet ekonomies wees sodat dit nie die prys van die produk 
onnodig verhoog nie.( Verpakking moet omgewingsvriendelik wees.(  

 (Enige 8)

6.
 Bevriesing van koeke: Ongevulde koeke vries goed vir drie tot ses maande. ( Koeke 
moet met lugdigte plastiekomhulsel of swaargewigfoelie toegemaak word voor 
bevriesing. ( Vries vinnig om die vorming van groot yskristalle te voorkom. ( Koeke 
met vulsels kan drie maande gevries word.( Versiersels met ‘n hoё vetinhoud vries 
die beste.( Onversierde/ongevulde koeke kan twee tot drie ure by kamertemperatuur 
ontdooi word, na gelang van die grootte daarvan. Hulle kan dan gevul en versier word. ( Versierde/gevulde koeke kan oornag in die yskas ontdooi word.( Dit word nie aanbeveel 
om koeke in die mikrogolfoond te ontdooi nie, omdat hulle daarna vinniger verouder.( 
(6)

7. 
Waarom bottels gesteriliseer moet word: As die bottels nie steriel is nie, kan die inhoud 
met mikro-organismes gekontamineer word (en dan vinnig bederf.(


 (2)

8.1
Eiergeel bevat vet ( wat skuimvorming vertraag.(





(2)

8.2
Sagtepuntstadium: Kleiner lugborrels ( Wit, glansend en blink ( Vogtig ( Vloeistof 
sypel uit ( Geronde punte vorm wanneer die klitser uitgelig word(


 (5) 
TOTALE PUNTE: 50

VRAAG 2: KLEDINGPRODUKSIE

1.1
Neem in ag: Die figuurtipe van die persoon (die styl moet by die beoogde draer se liggaamsvorm pas en moet figuurfoute verbloem).  (1) Die heersende modeneigings 
(niemand wil oudmodiese style dra nie). (1) Die soort geleentheid waarvoor die kledingstuk bedoel is (die styl moet byvoorbeeld nie formeel wees as die kledingstuk vir informele drag bedoel is nie). (1) Die grootte (maak seker die patroon is beskikbaar in die grootte wat jy benodig). (1) Die verwagte versorging/duursaamheid van die kledingstuk in vergelyking 
met die materiaalvereistes van die patroon. (1) 





[5]
1.2
Buitelynsketse van die verskillende weergawes of style van die kledingstuk (jy moet 
kies watter weergawe jy wil maak). Buitelynsketse van al die patroondele. Verduidelikings 
van al die simbole wat op die patroon gebruik word. Uitlê vir die uitknip van elk van die weergawes en vir verskillende materiaalbreedtes. Inligting oor stikwerk, insluitende 
terme en illustrasies om te wys wat gedoen moet word. Aanwysings vir stikwerk 
(stapsgewyse aanwysings in logiese volgorde). 




(enige 5) = (5) 
 

2.1
Belangrikste onderdele van omkapmasjien

Spanners vervang die spoeletjie wat in tradisionele naaimasjiene gebruik word. (1) Die drukvoetjie is baie groter as dié van ‘n gewone naaimasjien. (1) Sommige modelle het 
‘n drukvoetjie met ‘n spesiale steekvormer wat die steekwydte aanpas. Ander modelle het verskillende drukvoetjies vir verskillende steekwydtes.  (1) Snylemme, waarvan daar 
twee is. (1) Sommige masjiene benodig spesiale naalde, terwyl ander gewone naalde 
gebruik. (1)










(5)
2.2
Spanning

Die stelsel waarvolgens die spanning werk verskil van masjien tot masjien.  (1) Op 
sommige masjiene vereis die spanningstelknop net ‘n effense draaibeweging om die 
vloei van die draad aan te pas. (1) Die spanningstelknoppe van sommige masjiene moet
in die rondte gedraai word voordat die spanning verander. (1) Sommige stelknoppe is met syfers gemerk. (1) Ander is met + of – tekens gemerk. (1) 




(5)
2.3
Instandhouding

Hou dit sonder rafels en materiaalflenters deur die binnekant gereeld met die kwassie 
wat voorsien word, uit te borsel. (1) Gebruik ‘n haardroёr om die rafels wat in plekke 
versamel waar jy nie kan bykom nie, uit te blaas.  (1) Gee die onderdele olie soos in die handleiding aanbeveel. Gebruik olie wat spesiaal vir naaimasjiene gemaak word. Moenie 
te veel olie gebruik nie. (1) Vervang die naalde as hulle stomp of gebuig is. Steke wat oorgeslaan word, is ‘n aanduiding van ‘n stomp of gebuigde naald.  (1)  Vervang die 
snylemme wanneer naatrande nie meer glad afgesny word nie, maar grof lyk. (1)
 (5)
3.
Ons gebruik stryk- sowel as parswerk gedurende die naaldwerkproses. Stryk verwyder kreukels uit papierpatrone, materiaal en patroondele. Gebruik parswerk gedurende die naaldwerkprosesse.  Pars om steke met materiaal te laat saamsmelt, om some en nate 
te laat platlê, en om te veel dikte/massa in sommige areas te verminder. Dit help jou om
‘n professionele eindproduk te produseer en om kledingstukke te maak wat plat lê en 
goed om die figuur hang wanneer dit gedra word. 




(enige 4 x 4)
4.
Korter maak 

Broekspype: Trek ‘n streep oor die patroon by die knie (1) en knip die patroon op die 
streep.  (1) Vou ‘n plooi in die patroon. (1) 

Kruis van die broek: Trek ‘n streep oor die patroon waar die kurwe vir die kruis begin (1)
en knip die patroon op die streep wat getrek is. Vou ‘n plooi in die patroon.  
Borsgedeelte: Trek ‘n streep oor die wydste gedeelte (1) van die borsmaat. (1) Vou ‘n 
plooi in die patroon.









(6)

5.1
Identifiseer jou teikenmark en stel spesifikasies op voordat produksie begin word. (1) 
Die patrone, materiaal en idees moet vir die teikenmark geskik wees. (1) Beoordeel of 
jou teikenmark bereid sal wees om vir jou produk te betaal. (1) 



(3)
5.2
Die ontwerp moet geskik wees vir die produk en die vereistes van die teikenmark. 
Die ontwerp moet altyd geskik wees vir die doel van die produk.  (1) Gebruik patrone 
wat reeds gemaak en getoets is. (1) Gebruik materiaal waarmee maklik gewerk kan 
word. (1) 










(3)
5.3
Neem mate noukeurig. Vra iemand anders om jou eie mate te neem.  (1) As jy die 
korrekte mate gebruik, sal die produk behoorlik pas.  (1) As die produk behoorlik pas, 
sal dit aan die doel daarvan beantwoord. (1)  





(3)
5.4
Vervaardigingsmetodes (soort weefstof of breistof) wat gebruik is, sal die versorging beїnvloed.  (1) Materiaalafwerking wat gebruik is, soos kleurvastheid, sal die versorging 
van die produk beїnvloed. (1) Eienskappe van materiaal sal die ‘voorkoms’ van die 
kledingstuk beїnvloed, byvoorbeeld hoe dit drapeer. (1)




 (3)
5.5
Vereistes vir gehalte-verpakking sluit in gerief, deursigtigheid, liggewig. Moet by die 
produk pas. Moet omgewingsvriendelik wees. Moet inligting bevat.   
      (enige 3) = (3)

TOTALE PUNTE: 50
VRAAG 3: PRODUKSIE VAN SAGTE MEUBLEMENT

1.
Koordtipe/rygplooi-gordynband (1) standard-gordynband, trippelplooi- of knypplooi- gordynband en lig- of swaargewig potloodplooi-gordynband (enige 2). Koordlose 
gordynband (1) word met spesiale hakies gebruik.  (1) 




(4)
2.1
Belangrikste onderdele van omkapmasjien

Spanners vervang die spoeletjie wat in tradisionele naaimasjiene gebruik word. (1) Die drukvoetjie is baie groter as dié van ‘n gewone naaimasjien. (1) Sommige modelle het 
‘n drukvoetjie met ‘n spesiale steekvormer wat die steekwydte aanpas. Ander modelle 
het verskillende drukvoetjies vir verskillende steekwydtes. (1) Snylemme, waarvan daar 
twee is. (1) Sommige masjiene benodig spesiale naalde, terwyl ander gewone naalde 
gebruik. (1) 










(5) 

2.2
Spanning

Die stelsel waarvolgens die spanning werk, verskil van masjien tot masjien.  (1) Op 
sommige masjiene vereis die spanningstelknop net ‘n effense draaibeweging om die 
vloei van die draad aan te pas. (1) Die spanningstelknoppe van sommige masjiene moet 
in die rondte gedraai word voordat die spanning verander. (1) Sommige stelknoppe is 
met syfers gemerk. (1) Ander is met + of – tekens gemerk. (1)  



(5)
2.3
Instandhouding  

Hou dit sonder rafels en materiaalflenters deur die binnekant gereeld met die kwassie 
wat voorsien word, uit te borsel.(1) Gebruik ‘n haardroёr om die rafels wat in plekke 
versamel waar jy nie kan bykom nie, uit te blaas.  (1) Gee die onderdele olie soos in die handleiding aanbeveel. Gebruik olie wat spesiaal vir naaimasjiene gemaak word. Moenie 
te veel olie gebruik nie. (1) Vervang die naalde as hulle stomp of gebuig is. Steke wat oorgeslaan word is ‘n aanduiding van ‘n stomp of gebuigde naald.  (1)  Vervang die 
snylemme wanneer naatrande nie meer glad afgesny word nie, maar grof lyk. (1) 
(5)
3.
Maak seker dat die gordynspoor of -staaf vooraf geїnstalleer is. (1) Die mate van die 
voltooide lengte.(1) Meet van die bokant van die spoor of staaf tot by die soomlyn. (1)  
Die breedte van die gordyn is nie die breedte van die venster nie. (1) Die lengte van 
die gordynspoor.(1) 









(5) 

4.
Knip die verskillende lengtes uit. (1) Werk die verskillende lengtes met enkelnate 
aanmekaar. (1) Voltooi die naatafwerkings. (1)  Pars die nate oop. (1) Voltooi die 
some aan die sykante. (1) Voltooi die soom aan die onderkant. (1) Maak vierkantige 
hoeke. (1) (Leerders mag die uitknip of vierkantige hoeke uitlaat, geen ander stap nie.)
 (6)

5.
Materiaal moet duursame (1), dienlike (1), wasbare (1) stowwe wees vir kussings wat  

baie slytasie moet kan verduur (byvoorbeeld vloerkussings). Wees op die uitkyk vir 
kreukelbestande, (1) krimpbestande (1) en vuilwerende materiaalafwerkings. (1) Gebruik 
sy (1) en wol (1) vir dekoratiewe kussings. 




     (enige 5) = (5)

6.1
Die patrone, materiaal en idees moet geskik wees vir die teikenmark. (1) Ontwerp en 
versierings moet geskik wees vir die teikenmark. (1) Beoordeel of jou teikenmark bereid 
gaan wees om vir jou produk te betaal. (1) 






 (3)
6.2 
Mode en gehalte moet in ag geneem word by die keuse van patrone en materiale.  
Grondstowwe van goeie gehalte dra by tot gehalte-eindprodukte. Betaal liewer duurder 
vir modieuse produkte as goedkoper vir uitgediende produkte. Die patrone moet geskik 
wees vir die vaardigheidsvlakke van die werkers. As die patrone te ingewikkeld is of uit 
te veel dele bestaan, sal dit die gehalte van die eindproduk in gevaar stel.    (enige 3) = (3) 

6.3 
Neem mate noukeurig. (1) As jy die korrekte mate gebruik sal die produk behoorlik 
pas. (1) As die produk behoorlik pas sal dit aan die doel daarvan voldoen. (1) 

(3)
 6.4
Vervaardigingsmetodes (soort weefstof of breistof) wat gebruik is sal die versorging 
beїnvloed. (1) Materiaalafwerking wat gebruik is, soos kleurvastheid, sal die versorging 
van die produk beїnvloed. (1) Eienskappe van materiaal sal die ‘voorkoms’ van die 
kledingstuk beїnvloed, byvoorbeeld hoe dit drapeer. (1)  




(3)
6.5
Die meeste produkte vereis verpakking wat ook deel van die advertering van die produk 
uitmaak.  Die verpakking moet tot die waarde van die produk bydra. Vereistes vir gehalte-
verpakking sluit in gerief, deursigtigheid, liggewig, moet pas by die produk, en dit moet 
omgewingsvriendelik wees.  Verpakking moet mate verskaf.

     (enige 3) = (3)
TOTALE PUNTE: 50

VRAAG 4: PRODUKSIE VAN BREI- EN HEKELWERK

1.1
4 mm knoplose penne - ( jy kan van beide kante brei of sirkelvormige items soos 
sokkies brei. ( 4 mm kabelpen -( gebruik om kabels te maak deur steke in reserwe te
 hou ( Puntbeskermers -( voorkom dat steke afgly en beskerm die punte van penne 
teen beskadiging. ( Tapisserienaald -( werk die los drade 5 cm ver aan die agterkant 
van die werk weg. ( Skêr -( knip die oorblywende gare af.( 


(5x2) 
(10)

1.2
Een 4 mm hekelpen -( hekel en haak die gare.( Tapisserienaald -( werk die los
 drade 5cm ver aan die agterkant van die werk weg. ( Skêr -( knip die res van die 
gare af.( (3x2) 









(6) 

2.1
Die antwoorde sal afhang van die breipatroon wat gebruik is, gaan die lys van afkortings 
in LB na.

  








(6) 

2.2
Die antwoorde sal afhang van die hekelpatroon wat gebruik, kontroleer die lys van 
afkortings in die Leerderboek.







(8) 

3.
Die tegniek bestaan daaruit om die gare rondom die pen te gebruik om ‘n ogie te vorm (
en om op ‘n ander plek in die patroon te verminder. (Begin ‘n kantpatroon deur ‘n  ‘gare rondom die pen’-vermeerdering (grp)(saam met die eenvoudigste van alle verminderinge
(R2 tes) te gebruik. (  








(4) 

4.1
Kortbeen: Steek die hekelpen in die tweede kettingsteek van die hekelpen in.( Daar is 
twee lusse op die hekelpen.( Halflangbeensteek: Steek die hekelpen in die derde 
kettingsteek van die hekelpen in.( Daar is 3 lusse op die hekelpen. ( 


(4) 

4.2
Dubbelslag: Steek die hekelpen in die vyfde kettingsteek van die hekelpen in.Daar is 
vier lusse op die hekelpen.( Slaan die draad oor die hekelpen en trek die lus drie keer 
deur twee lusse. (  Drieslag: Steek die hekelpen in die sesde kettingsteek van die 
hekelpen in. Daar is vyf lusse op die hekelpen.( Slaan die draad oor die hekelpen en 
trek die lus vier keer deur twee lusse. ( 






(4) 

4.3
Vermeerdering word gedoen deur twee steke in die eerste steek te maak (of deur die 
eerste steek van 'n ry in dieselfde plek te maak waar die draai-ketting begin het. ( Om 
te verminder, slaan jy gewoonlik 'n steek oor. (Om een steek te verminder, steek die 
hekelpen in die steek, steek die hekelpen in die volgende steek, en trek die hekelpen op 
om drie steke op die hekelpen te vorm. Slaan die gare oor die hekelpen en trek dit deur 
al drie lusse. (

5.
Moet nooit 'n knoop gebruik om gare te las nie. (Wanneer daar net 'n paar sentimeter 
gare oor is, plaas die einde van die gare bo-op die steke wat nog gewerk moet word. (
Las die nuwe gare aan die einde van die ry.(Hekel die volgende steke met die nuwe 
gare en gaan met 'n paar steke oor beide punte voort totdat dit vas is. ( 


(4) 
TOTALE PUNTE: 50
VRAAG 5: LASLAPKWILTWERK MET DIE HAND

1.1
Gebruik reguit nate en hou naattoelating in gedagte. (  Besluit op die beste volgorde 
om te volg wanneer die stukke aanmekaar gewerk word voordat jy begin stik. ( Gebruik 
‘n nuwe naald en kwiltnaald. (  Stik ongeveer vyf steke per sentimeter. ( Maak eers ‘n monster. ( Pars elke naat nadat dit gestik is. Nate kan in verskillende rigtings gepars word 
om ‘n netjieser las te kry. Wees versigtig om nie die nate te rek wanneer dit gepars word nie.(  

1.2
‘n Rolsnylem sal jou in staat stel om verskeie lae materiaal gelyktydig vinnig en akkuraat 
te sny.  Maak eers die kant van die materiaal reguit deur dit af te knip en pars dit goed. ( Plaas dit op ‘n snymat met ‘n liniaal bo-op. Plaas die liniaal so dat die merklyne ‘n reghoek vorm met die vou van die materiaal. ( Draai die materiaal sodat die afgeknipte kant aan 
die linkerkant is. Plaas die kant van die materiaal in ooreenstemming met die merke op die liniaal en sny langs die kant daarvan. ( Gewoonlik is ‘n naattoelating van 0.75 cm by die uitknipinstruksies ingesluit. ( As jy nie ‘n rolsnylem het nie, gebruik ‘n skerp skêr en knip reguit. ( 

2.
Jy moet ‘n kleurskema in gedagte hê waarvolgens jy jou ontwerp kan bou. (  Binne 
hierdie kleurskema kan jy ligte, medium en donker tinte en kleure gebruik. Ligter tinte 
staan meer uit as donker tinte. (  ‘n Aksentkleur moet in klein hoeveelhede bygevoeg 
word, byvoorbeeld die skuinsomboorsel. ( Die aksentkleur kan ‘n teenstellende of teenoorgestelde kleur wees om die laslapwerk op te helder. (  Warm en koel kleure kan 
byvoorbeeld met groot trefkrag gekombineer word. (  Daar is geen bepaalde reëls nie 
omdat dit van die ontwerp en patroon afhang. ( 

3.
Jy moet suiwer katoenstowwe gebruik wat vooraf gewas is. (Moenie materiaal met te 
veel patrone of te veel kleure kies nie want die resultaat sal te besig lyk. (Gebruik ‘n kombinasie van klein en groter patrone. ( Maak seker dat jy tekstielstowwe van min of 
meer dieselfde gewig vir die hele produk gebruik. ( Omdat ons items maak om warm 
potte of oondskottels mee te dra, kan sintetiese tekstielstowwe wat kan smelt en jou 
hande brand, nie gebruik word nie. (

4.
Vierblokontwerpe bestaan uit vier blokke( wat gelas word om ‘n vierkantige of 
reghoekige patroon te vorm. (Negeblokontwerpe bestaan uit nege blokke ( wat 
gelas word om ‘n dambordpatroon te vorm.( 

5.
Plaas die watteersel of handdoekstof (bo-op die voering. ( Maak dit glad. ( Plaas 
die laslaplaag bo-op met die regte kant na bo. ( Speld die lae in posisie en ryg dit 
aanmekaar vas. (Begin in die middel en werk na buite. (

6.1
Identifiseer jou teikenmark en stel spesifikasies op voordat produksie begin. (  Die 
patrone, materiaal en idees moet vir die teikenmark geskik wees. ( Beoordeel of jou teikenmark bereid sal wees om vir jou produk te betaal. ( 

6.2
Neem modeneigings en gehalte in ag by die keuse van patrone en materiale. ( 
Grondstowwe van hoë gehalte dra by tot gehalte-eindprodukte. ( Betaal eerder 
duurder vir modieuse produkte as goedkoper vir uitgediende produkte. ( Die patrone 
moet by die vaardigheidsvlakke van die werkers pas. As die patrone te moeilik is of uit 
te veel dele bestaan, sal dit die gehalte van die eindproduk in gevaar stel. (

(4)

6.3
As jy korrekte mate gebruik, sal die produk behoorlik pas.(  As die produk behoorlik 
pas, sal dit aan die doel daarvan beantwoord (en sal die produkte van goeie gehalte 
wees.( 

6.4
Pas jou kennis van materiale en materiaalafwerkings toe om te verseker dat jy die 
beste gehalte stowwe vir jou produk aankoop. Materiaal moet sterk en duursaam wees. ( 
Die verskillende eienskappe en afwerkings van die materiale moet in berekening gebring 
word wanneer stowwe en versierings aangekoop word. ( Die voorkoms van die produk 
hang af van die korrekte konstruksieprosesse( en gehalte van stikwerk. (

(4)

6.5
Die meeste produkte vereis verpakking wat deel uitmaak van die advertensie van die 
produk. (  Die verpakking moet bydra tot die waarde van die produk. (  Vereistes vir 
gehalteverpakking sluit in gerief, deursigtigheid, liggewig, moet by die produk pas en 
moet omgewingsvriendelik wees.( 

